КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса пӧжарысь видзан службаын
кӧлуйӧн могмӧдӧм йылысь
“Пӧжарысь видзчысьӧм йылысь” Федеральнӧй оланпас, “Коми Республика мутасын пӧжарысь видзчысян юкӧнын ӧткымын юалӧм йылысь” Коми Республикаса Оланпас серти Коми Республикаса Веськӧдлан котыр шуис:
1. Вынсьӧдны:
1) Коми Республикаса пӧжарысь видзан службаын кӧлуйӧн могмӧдӧм йылысь положение 1 №-а содтӧд серти;
2) Коми Республикалӧн пӧжарысь видзан службаса уджалысьяслы сетан кӧлуй эмбурса эмторъяслысь лыддьӧг 2 №-а содтӧд серти;
3) Коми Республикалӧн пӧжарысь видзан службаса уджалысьясӧс кӧлуй эмбурӧн могмӧдан нормаяссӧ 3 №-а содтӧд серти.
2. Коми Республикаса войтырӧс доръян да неминучаысь видзан комитетлы вынсьӧдны Коми Республикалӧн пӧжарысь видзан службаса уджалысьяслысь паськӧм формаса эмторъяс опишитӧмсӧ.
3. Тайӧ шуӧмсӧ збыльмӧдӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.
4. Тайӧ шуӧм вынсявтӧдз Коми Республикалӧн пӧжарысь видзан службаса уджалысьяслы сетӧм кӧлуй эмбурса эмторъяс вылӧ паськалӧны кӧлуй эмбурӧн могмӧдан нормаяс да кӧлуй эмбурса эмторъяс новлан (наӧн вӧдитчан) кадколастъяс, кутшӧмъясӧс урчитӧма “Коми Республикалӧн пӧжарысь видзан службаса уджалысьясӧс кӧлуйӧн могмӧдӧм йылысь” Коми Республикаса Веськӧдлан котырлӧн 2010 во кӧч тӧлысь 20 лунся 318 №-а шуӧмӧн.
5. Лыддьыны вынтӧмӧн:
1) “Коми Республикалӧн пӧжарысь видзан службаса уджалысьясӧс кӧлуйӧн могмӧдӧм йылысь” Коми Республикаса Веськӧдлан котырлысь 2010 во кӧч тӧлысь 20 лунся 318 №-а шуӧм;
2) “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во ода-кора тӧлысь 23 лунся 199 №-а шуӧм дорӧ содтӧдса 5 пункт;
3) “Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь” Коми Республикаса Веськӧдлан котырлысь 2016 во урасьӧм тӧлысь 20 лунся 86 №-а шуӧм дорӧ содтӧдса 7 пункт.
6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республика мутасын войтырӧс доръян, олысьясӧс да мутасъяс неминучаысь видзан юкӧнын ӧтувъя канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
Коми Республикаса Веськӧдлан котырӧн
Юрнуӧдысьӧс Медводдза вежысьлысь – 
Коми Республикаса Юралысьлӧн
Администрацияӧн Юрнуӧдысьлысь
кывкутан могъяс олӧмӧ пӧртысь 





   М. Порядин
Сыктывкар 
2019 вося лӧддза-номъя тӧлысь 4 лун 
278 № 
ВЫНСЬӦДӦМА
Коми Республикаса Веськӧдлан котырлӧн
2019 во лӧддза-номъя тӧлысь 4 лунся 278 №-а шуӧмӧн
(1 №-а содтӧд)
Коми Республикаса пӧжарысь видзан службаын
кӧлуйӧн могмӧдӧм йылысь
ПОЛОЖЕНИЕ
1. Тайӧ Положениеыс индӧ “Пӧжарысь видзан службаӧн да войтырӧс дорйӧмӧн веськӧдланін” Коми Республикаса канму казённӧй учреждениеын Коми Республикалӧн пӧжарысь видзан службаса  уджалысьясӧс кӧлуйӧн могмӧдан пӧрадоксӧ (водзӧ – Учреждение).
2. Кӧлуйӧн могмӧдан медшӧр могӧн лоӧ условиеяс лӧсьӧдӧм, кутшӧмъяс могмӧдӧны чина кывкутана могъяс збыльмӧдігӧн Учреждениеса уджалысьяслысь олӧм, дзоньвидзалун да уджавны верманлун видзӧмсӧ.
3. Кӧлуй эмбурсӧ босьтӧны учёт вылӧ, сійӧс видзӧны да спишитӧны оланпастэчас серти.
4. Кӧлуй эмбур юксьӧ торъя мортӧн вӧдитчана кӧлуй эмбур вылӧ (форменнӧй паськӧм, кӧмкот) да инвентарнӧй эмбур вылӧ (торъя видзан паськӧм, кӧмкот да снаряжение, узьлан белльӧ да узьлан кӧлуй). 
5. Торъя мортӧн вӧдитчана кӧлуй эмбурӧн лоӧны кӧлуй эмбурса эмторъяс, кутшӧмъясӧс сетӧны Учреждениеса уджалысьяслы киын кутӧмӧ да торъя мортӧн дон мынтытӧг пыр вӧдитчӧмӧ новлан (вӧдитчан) урчитӧм кадколаст помасьтӧдз (водзӧ – торъя мортӧн вӧдитчан кӧлуй эмбур). 
6. Инвентарнӧй эмбурӧн лоӧны кӧлуй эмбурса эмторъяс, кутшӧмъясӧс сетӧны Учреждениеса уджалысьяслы киын кутӧмӧ да дон босьттӧг кад кежлӧ вӧдитчӧмӧ (водзӧ – инвентарнӧй эмбур).  
Учреждениеса уджалысьяслы сетӧм инвентарнӧй эмбурсӧ видзӧны сӧмын Учреждениеса юкӧдувъясын.
7. Учреждениеса уджалысьясӧс могмӧдӧны торъя мортӧн вӧдитчан кӧлуй эмбурӧн да инвентарнӧй эмбурӧн:
Коми Республикалӧн пӧжарысь видзан службаса уджалысьяслы сетан кӧлуй эмбурса эмторъяслӧн лыддьӧг серти, мый вынсьӧдӧма “Коми Республикаса пӧжарысь видзан службаын кӧлуйӧн могмӧдӧм йылысь” Коми Республикаса Веськӧдлан котырлӧн 2019 во лӧддза-номъя тӧлысь 4 лунся 278 №-а шуӧмӧн (2 №-а содтӧд);
Коми Республикалӧн пӧжарысь видзан службаса уджалысьясӧс кӧлуй эмбурӧн могмӧдан нормаяс серти (водзӧ – могмӧдан нормаяс), мый вынсьӧдӧма “Коми Республикаса пӧжарысь видзан службаын кӧлуйӧн могмӧдӧм йылысь” Коми Республикаса Веськӧдлан котырлӧн 2019 во лӧддза-номъя тӧлысь 4 лунся 278 №-а шуӧмӧн (3 №-а содтӧд).
8. Коми Республикалӧн пӧжарысь видзан службаса уджалысьяслы сетан кӧлуй эмбурса эмторъяслӧн лыддьӧгын индыссьӧ паськӧм, кӧмкот форма, торъя доръян паськӧм, кӧмкот да снаряжение, узьлан белльӧ да узьлан кӧлуй эмторъяслӧн ним, найӧс дженьыда опишитӧм.
9. Торъя мортӧн вӧдитчан кӧлуй эмбурӧн да инвентарнӧй эмбурӧн могмӧдан нормаясын индыссьӧ кӧлуй эмбурса эмторъяслӧн ним да лыд, мый сетӧма ӧти уджалысь вылӧ, найӧс новлан (наӧн вӧдитчан) кадколастъяс, а сідзжӧ уджалысьяслысь категорияяс, кодъясӧс могмӧдӧны татшӧм кӧлуй эмбурӧн.
Узьлан белльӧӧн да узьлан кӧлуйӧн (инвентарнӧй эмбур) могмӧдан нормаясын индыссьӧ узьлан белльӧлӧн да узьлан кӧлуйлӧн ним да лыд, кутшӧмъясӧс колӧ видзны сутки чӧж дежуританінъясын, ӧти уджалысь вылӧ арталӧмӧн, найӧс новлан (наӧн вӧдитчан) кадколастъяс.
10. Кӧлуй эмбурса эмтор новлан (сыӧн вӧдитчан) кадколастӧн лоӧ кадколаст, мыйта урчитӧма могмӧдан нормаӧн кад кежлӧ, мый дыра чӧж Учреждениеса уджалысьлы колӧ вӧдитчыны кӧлуй эмбурса эмторйӧн.
11. Торъя мортӧн вӧдитчан кӧлуй эмбурса эмторъяс да инвентарнӧй эмбурса эмторъяс новлан (наӧн вӧдитчан) кадколастъяссӧ арталӧны Учреждениеса уджалысьлы новлӧм вылӧ (вӧдитчӧм вылӧ) найӧс збыльысь сетан лунсянь.
12. Инвентарнӧй эмбурса эмторъяссӧ склад вылын видзан кадсӧ, кутшӧмъясӧс сетлісны новлӧдӧм вылӧ (вӧдитчӧм вылӧ) да кутшӧмъясӧс Учреждениеса уджалысьяс бӧр сетісны помасьтӧм новлан (вӧдитчан) кадколастъясӧн, инвентарнӧй эмбурса индӧм эмторъяс новлан (наӧн вӧдитчан) кадколастъясӧ оз пыртны.
13. Инвентарнӧй эмбурса эмторъяс новлан (наӧн вӧдитчан) кадколастъяс, кутшӧмъясӧн Учреждениеса уджалысьяс вӧдитчӧны гожӧм либӧ тӧв чӧж, артавсьӧны ӧти во пыдди.
Инвентарнӧй эмбурса эмторъяс новлан (наӧн вӧдитчан) урчитӧм кадколастъяс кольӧмыс оз лоӧ подулӧн, медым найӧс спишитны сэк, кор, найӧс позьӧ водзӧ новлыны (наӧн водзӧ вӧдитчыны).
14. Учреждениеса уджалысьяслы кӧлуй эмбурсӧ медводдзаысь сетӧны уджалысь да Учреждение костын удж йылысь сёрнитчӧм кырымалан лунӧ.
Учреждениеса уджалысьяслы кӧлуй эмбурсӧ выль пӧв сетӧны водзджык сетӧм кӧлуй эмбурса эмторъяс новлан (наӧн вӧдитчан) кадколастъяс колян лунсянь ӧти тӧлысь чӧжӧн.
Учреждениеса уджалысьяслы торъя мортӧн вӧдитчан кӧлуй эмбурсӧ медводдзаысь сетігӧн да выль пӧв сетігъясӧн сетӧны торъя мортӧн вӧдитчан кӧлуй эмбурса выль эмторъяс.
Кольӧм воясысь Учреждениеса уджалысьӧн торъя мортӧн вӧдитчан босьттӧм кӧлуй эмбурса эмторъяссӧ оз сетны.
Медым ас кадӧ да дугдывтӧг могмӧдны Учреждениеса уджалысьясӧс кӧлуй эмбурӧн, лӧсьӧдӧны кӧлуй эмбурлысь видзас Учреждениеса уджалысьяслӧн штат лыдысь 20 прӧчент арталӧмӧн, кодъясӧс колӧ могмӧдны кӧлуй эмбурӧн.
15. Учреждениеса уджалысьяслы, кодъяс лоӧны кага видзан отпускын, кӧлуй эмбурса эмторъяссӧ оз сетны. Торъя мортӧн вӧдитчан босьтӧм кӧлуй эмбурса эмторъяс новлан (наӧн вӧдитчан) кадколастъяссӧ нюжӧдӧны кага видзан отпускын уджалысьлӧн лоан кад вылӧ.
16. Сэк, кор Учреждениеса уджалысьӧс мездӧма удж вылысь, сылы сетӧм инвентарнӧй эмбурсӧ колӧ тырвыйӧ бергӧдны удж йылысь сёрнитчӧм дугӧдан лунӧ.
Учреждениеса уджалысь сэк, кор сійӧс мездӧма удж вылысь подувъяс серти, кутшӧмъясӧс урчитӧма Россия Федерацияса удж кодекслӧн 71 статьяӧн, 77 статьяса 1, 3 да 7 пунктъясӧн, 81 статьяса 3, 5, 6, 7, 10 да 11 пунктъясӧн, 83 статьяса 4, 5, 8 да 9 пунктъясӧн, вештӧ Учреждениелы торъя мортӧн вӧдитчан кӧлуй эмбурса эмторъяслысь донсӧ, кутшӧмъясӧс новлан (кутшӧмъясӧн вӧдитчан) кадколастъяс эз кольны, удж йылысь сёрнитчӧм дугӧдан лун кежлӧ.
Учреждение индӧ инвентарнӧй эмбурса эмторъяс бергӧдан, наӧн водзӧ вӧдитчан пӧрадоксӧ да торъя мортӧн вӧдитчан кӧлуй эмбурса эмторъяслысь, кутшӧмъясӧс новлан (кутшӧмъясӧн вӧдитчан) кадколастъяс эз кольны, дон вештан пӧрадоксӧ Коми Республикаса войтырӧс доръян да неминучаысь видзан комитеткӧд сӧгласуйтӧмӧн.
Сэк, кор ӧткажитчӧны бергӧдны инвентарнӧй эмбурса эмторъяссӧ да вештыны торъя мортӧн вӧдитчан кӧлуй эмбурса эмторъяслысь донсӧ, кутшӧмъясӧс новлан (кутшӧмъясӧн вӧдитчан) кадколастъяс эз кольны, Учреждениеса уджалысьӧс кыскӧны оланпастэчасӧн урчитӧм кывкутӧмӧ.
17. Учреждениеса уджалысьяслы, кодъяслы сетӧма кӧлуй эмбурсӧ, быть колӧ видзны сійӧс сэтшӧм ногӧн, медым вӧлі позянлун сыӧн уджавны, да примитны сылӧн тшыкӧмысь либӧ вошӧмысь видзан мераяс.
Учреждениеса уджалысьяс кӧлуй эмбурӧн вӧдитчӧны сылӧн мог серти, мый вылӧ сійӧс лӧсьӧдӧма.
18. Торъя мортӧн вӧдитчан кӧлуй эмбур, кутшӧмӧс сетӧма Учреждениеса уджалысьяслы, вуджӧ налӧн киын кутӧмӧ сійӧс новлан (сыӧн вӧдитчан) кадколастъяс кольӧм бӧрын. 
Сэк, кор Учреждениеса уджалысьяс пӧгибнитӧмаӧсь (кувсьӧмаӧсь), найӧс шуӧмаӧсь юӧртӧг вошӧмаясӧн либӧ шуӧмаӧсь кувсьӧмаясӧн, налы сетӧм торъя мортӧн вӧдитчан кӧлуй эмбурсӧ бергӧдны оз ков, сы лыдын сійӧс новлан (сыӧн вӧдитчан) кадколастъяс кӧ эз кольны.
Учреждениеса уджалысьяслы сетӧм инвентарнӧй эмбурсӧ сэк, кор найӧ пӧгибнитӧмаӧсь (кувсьӧмаӧсь), найӧс шуӧмаӧсь юӧртӧг вошӧмаӧн либӧ шуӧмаӧсь кувсьӧмаӧн, колӧ бергӧдны.
19. Сэк, кор Учреждениеса уджалысьяс служебнӧй кывкутана могъяс збыльмӧдігӧн воштісны либӧ тшыкӧдісны кӧлуй эмбурса эмторъяссӧ эз уджалысьлӧн мыж вӧсна либӧ ускӧттьӧяс дырйи, а сідзжӧ гуся тырмытӧмторъяс казялӧм бӧрын, тайӧ эмторъяссӧ вежӧны дон босьттӧг служебнӧй прӧверкалӧн материалъяс подув вылын.
Сэк, кор Учреждениеса уджалысьяс воштісны либӧ тшыкӧдісны торъя мортӧн вӧдитчан кӧлуй эмбурса эмторъяссӧ налӧн мыж вӧсна, налы сетӧны ас сьӧм тшӧт весьтӧ татшӧм жӧ нима выль эмторъяс.
Учреждениеса уджалысьясӧс, кодъяс тӧдӧмӧн жугӧдісны кӧлуй эмбурсӧ, кыскӧны материальнӧй кывкутӧмӧ Россия Федерацияса оланпастэчас серти.
Кӧлуй эмбур тшыкӧдӧм улын гӧгӧрвоӧны сылӧн ногтуй серти состояние вежсьӧмсӧ, мый вӧсна эз ло позянлун водзӧ вӧдитчыны сыӧн веськыд мог серти.
Кӧлуй эмбур воштан либӧ тшыкӧдан быд лоӧмтор серти нуӧдӧны служебнӧй прӧверка, мыйлӧн материалъяс лоӧны подулӧн, медым кыскыны мыжа йӧзӧс кывкутӧмӧ да спишитны кӧлуй эмбурсӧ учёт вылысь.
Кӧлуй эмбурса эмторъяссӧ сетӧны служебнӧй прӧверка помасян лунсянь ӧти тӧлысь чӧжӧн.
Выльысь сетӧм кӧлуй эмбурса эмторъяс новлан (наӧн вӧдитчан) кадколастсӧ арталӧны найӧс збыльысь сетан лунсянь.
20. Могмӧдан нормаяс серти индӧм кӧлуй эмбур пыдди сьӧмӧн компенсациясӧ оз мынтыны. 
ВЫНСЬӦДӦМА
Коми Республикаса Веськӧдлан котырлӧн
2019 во лӧддза-номъя тӧлысь 4 лунся 278 №-а шуӧмӧн
(2 №-а содтӧд)
Коми Республикалӧн пӧжарысь видзан службаса
уджалысьяслы сетан кӧлуй эмбурса эмторъяслӧн
ЛЫДДЬӦГ
1. Торъя мортӧн вӧдитчан кӧлуй эмбур 
(форменнӧй паськӧм, кӧмкот)
Кокардаа ыж куысь руд либӧ пемыдлӧз рӧма пеля гӧна шапка (эжӧдлӧн дӧраыс рудовлӧз рӧма).
Вурун сора пемыдлӧз рӧма шапка.
Пемыдлӧз рӧма гожся кепи.
Тулыс-арын новлан пемыдлӧз рӧма куртка.
Вурун пинжак.
Вурун гач. 
Ыж куысь руд либӧ пемыдлӧз рӧма гӧна воротника пемыдлӧз рӧма тӧвся костюм (куртка да кӧлыса гач).
Пемыдлӧз рӧма гожся костюм (куртка да гач).
Дженьыд соска пемыдлӧз рӧма гожся костюм (куртка да гач).
Пемыдлӧз рӧма свитер (джемпер).
Пемыдлӧз рӧма сьылі кӧртӧд.
Пемыдлӧз рӧма бумазея гач.
Еджыд рома дӧрӧм.
Кузь соска турунвиж рӧма футболка-поло.
Дженьыд соска турунвиж рӧма футболка-поло.
Турунвиж рӧма футболка.
Галстук.
Галстук кутантор.
Шоныд дӧрӧм-гач.
Сьӧд рӧма полуботинки (ботинки, тупли).
Сьӧд рӧма тӧвся либӧ тулыс-арын новлан дженьыд гӧленя сапӧг (кузь иддза ботинки).
2. Инвентарнӧй эмбур
(торъя видзан паськӧм, кӧмкот да снаряжение)
Войвыв регионъяслы би кусӧдысьяслӧн боевӧй паськӧм.
Термостойкӧй гожся подшлемник.
Вурун сора тӧвся подшлемник.
Би кусӧдысьяслысь быдӧнлысь торйӧн ки видзан средство.
Термостойкӧй дӧрӧм-гач.
Би кусӧдысьяслы резинаысь вӧчӧм видзан торъя кӧмкот.
Би кусӧдысьяслы кучикысь вӧчӧм видзан торъя кӧмкот.
Мездысян пӧжарнӧй вӧнь.
Пӧжарнӧй каска, пӧжарнӧй шлем.
Пӧжарнӧй чер.
Пӧжарнӧй чер видзан пуртӧс.
Пӧжарнӧй карабин.
Ыж куысь дженьыд пась.
Колоша либӧ резинаысь вӧчӧм пыдӧса гын сапӧг.
Техническӧй костюм.
Бумазея чуня кепысь.
Шоныд кепысь.
3. Инвентарнӧй эмбур
(узьлан белльӧ да узьлан кӧлуй)
          Юрлӧс.
          Юрлӧс выв эжӧд.
          Прӧстыня.
          Матрас.
          Шебрас.
          Вафельнӧй ки чышкӧд. 
ВЫНСЬӦДӦМА
Коми Республикаса Веськӧдлан котырлӧн
2019 во лӧддза-номъя тӧлысь 4 лунся 278 №-а шуӧмӧн
(3 №-а содтӧд)
Коми Республикалӧн пӧжарысь видзан службаса
уджалысьясӧс кӧлуй эмбурӧн могмӧдан
НОРМАЯС
Торъя мортӧн вӧдитчан кӧлуй эмбурӧн могмӧдан
1 №-а норма 
(форменнӧй паськӧм, кӧмкот)
	Д/в №
	Эмторъяслӧн ним
	Ӧти уджалысь вылӧ эмторъяслӧн  лыд
	Новлан
(вӧдитчан) кадколаст 
	Пасйӧд номер

	1
	2
	3
	4
	5

	1.
	Ыж куысь пеля гӧна шапка
	1 штука 
	3 во
	1

	2.
	Вурун сора шапка
	1 штука
	2 во
	-

	3.
	Гожся кепи
	1 штука
	1 во
	-

	4.
	Сьылі кӧртӧд 
	1 штука
	5 во
	-

	5.
	Тулыс-арын новлан куртка
	1 штука
	5 во
	-

	6.
	Тӧвся костюм (куртка да кӧлыса гач) 
	1 комплект
	2 во
	-

	7.
	Вурун пинжак
	1 штука
	6 во
	2

	8.
	Вурун гач
	1 штука
	6 во
	2

	9.
	Дӧрӧм 
	1 штука
	1 во
	2

	10.
	Галстук
	1 штука
	2 во
	2

	11.
	Галстук кутантор
	1 штука
	10 во
	2

	12.
	Гожся костюм (куртка да гач)
	1 комплект
	1 во
	4

	13.
	Дженьыд соска гожся костюм (куртка да гач) 
	1 комплект
	2 во
	4

	14.
	Футболка 
	2 штука
	1 во
	3, 4

	15.
	Дженьыд соска футболка-поло
	1 штука
	1 во
	4

	16.
	Шоныд дорӧм-гач
	1 комплект
	1 во
	-

	17.
	Свитер (джемпер) 
	1 штука
	2 во
	4

	18.
	Полуботинки (ботинки, тупли) 
	1 гоз
	1 во
	4

	19.
	Тӧвся либӧ тулысын-арын новлан дженьыд гӧленя сапӧг (кузь иддза ботинки)
	1 гоз
	3 во
	-


Торъя мортӧн вӧдитчан кӧлуй эмбурӧн могмӧдӧны Учреждениеса уджалысьясӧс, кодъяс збыльмӧдӧны удж серти ассьыныс кывкутана могъяссӧ Коми Республикалӧн пӧжарысь видзан службаса отрядъяслӧн юкӧдувъясын, а сідзжӧ Учреждениеса начальникӧс, Учреждениеса начальникӧс вежысьӧс, «112» ӧтувъя номер серти экстреннӧй оперативнӧй службаяс корӧмсӧ могмӧдан системаса корӧмъяс видлалан шӧринса начальникӧс да сійӧс вежысьӧс, юкӧнса (тэчас юкӧдувса) начальникӧс да Учреждениеса уджалысьясӧс, кодъяслӧн чина кывкутана могъясӧ веськыда пырӧ Коми Республикаса пӧжарысь видзан службалӧн юкӧдувъяслӧн уджӧн веськӧдлӧм да сійӧс ладмӧдӧм, войтырӧс доръян, связь да юӧртан юкӧнын мероприятиеяс збыльмӧдӧмсӧ могмӧдӧм.
Пасйӧдъяс:
1. Торйӧн ёна кӧдзыд климата местаясын (республика тӧдчанлуна Воркута кар сы ув мутасӧн) сетӧны ыж куысь пеля гӧна шапка – 2 во вылӧ 1 штука.
2. Вурун пинжакӧн, вурун гачӧн, дӧрӧмъясӧн, галстукъясӧн, галстук кутанторъясӧн могмӧдӧны веськӧдлысьяс пиысь Учреждениеса торъя категория чинъясын уджалысьясӧс (Учреждениеса начальникӧс, Учреждениеса начальникӧс вежысьӧс, юкӧнса начальникӧс). 
3. Юкӧнса начальникӧс, юкӧнса начальникӧс вежысьӧс, пӧжарнӧй часьтса начальникӧс, пӧжарнӧй часьтса начальникӧс вежысьӧс, отделениеса командирӧс, биаруысь да тшынысь видзан службаса мастерӧс, а сідзжӧ Учреждениеса уджалысьясӧс, кодъяс сутки чӧж дежуритӧны, могмӧдӧны футболкаясӧн 1 во вылӧ 4 штука мындаын.
4. Оперативнӧй дежурство нуӧдан юкӧнса уджалысьясӧс могмӧдӧны гожся костюмӧн, дженьыд соска гожся костюмӧн, дженьыд соска футболка-полоӧн, футболкаӧн, свитерӧн (джемперӧн), полуботинкиӧн (туплиӧн). 
“112” ӧтувъя номер серти экстреннӧй оперативнӧй службаяс корӧмсӧ
могмӧдан системаса корӧмъяс видлалан шӧринса уджалысьясӧс
торъя мортӧн вӧдитчан кӧлуй эмбурӧн могмӧдан
2 №-а норма 
                                               (форменнӧй паськӧм, кӧмкот)
	Д/в №
	Эмторъяслӧн ним
	Ӧти уджалысь вылӧ эмторъяслӧн лыд
	Новлан (вӧдитчан) кадколаст 

	1
	2
	3
	4

	1.
	Бумазея гач
	1 гоз
	1 во

	2.
	Кузь соска футболка-поло
	1 штука
	1 во

	3.
	Дженьыд соска футболка-поло 
	1 штука
	1 во

	4.
	Футболка 
	2 штука
	1 во

	5.
	Свитер (джемпер) 
	1 штука
	2 во

	6.
	Полуботинки (ботинки, тупли) 
	1 гоз
	1 во


Инвентарнӧй эмбурӧн могмӧдан 
3 №-а норма 
(торъя видзан паськӧм, кӧмкот да снаряжение)
	Д/в №
	Эмторъяслӧн ним
	Ӧти уджалысь вылӧ эмторъяслӧн лыд
	Новлан (вӧдитчан) кадколаст 
	Пасйӧд номер

	1
	2
	3
	4
	5

	1.
	Войвыв регионъяслы би кусӧдысьяслӧн боевӧй паськӧм
	1 комплект
	4 во
	-

	2.
	Термостойкӧй гожся подшлемник
	1 штука
	2 во
	-

	3.
	Вурун сора тӧвся подшлемник
	1 штука
	2 во
	-

	4.
	Би кусӧдысьяслысь быдӧнлысь торйӧн ки видзан средство
	1 гоз
	1 во
	-

	5.
	Термостойкӧй дӧрӧм-гач 
	1 комплект
	2 во
	-

	6.
	Би кусӧдысьяслӧн резинаысь вӧчӧм видзан торъя кӧмкот
	1 гоз
	2 во
	-

	7.
	Би кусӧдысьяслӧн кучикысь вӧчӧм видзан торъя кӧмкот
	1 гоз
	2 во
	-

	8.
	Мездысян пӧжарнӧй вӧнь
	1 штука
	8 во
	-

	9.
	Пӧжарнӧй каска, пӧжарнӧй шлем
	1 штука
	8 во
	-

	10.
	Пӧжарнӧй чер
	1 штука
	8 во
	-

	11.
	Пӧжарнӧй чер видзан пуртӧс
	1 штука
	5 во
	-

	12.
	Пӧжарнӧй карабин
	1 штука
	3 во
	-

	13.
	Ыж куысь дженьыд пась
	1 штука
	10 во
	1

	14.
	Шоныд кепысь
	1 гоз
	3 во
	-

	15.
	Колоша либӧ резинаысь вӧчӧм пыдӧса гын сапӧг
	1 гоз
	6 во
	-

	16.
	Бумазея чуня кепысь
	12 гоз
	1 во
	2

	17.
	Техническӧй костюм
	1 штука
	2 во
	2


Инвентарнӧй эмбурӧн могмӧдӧны Учреждениеса уджалысьясӧс, кодъяс збыльмӧдӧны удж серти ассьыныс кывкутана могъяссӧ Коми Республикалӧн пӧжарысь видзан службаса отрядъяслӧн юкӧдувъясын (отрядса начальникӧс, отрядса начальникӧс вежысьӧс, пӧжарнӧй часьтса начальникӧс, пӧжарнӧй часьтса начальникӧс вежысьӧс), биаруысь да тшынысь видзан службаса мастерӧс, а сідзжӧ Учреждениеса уджалысьясӧс, кодъяс сутки чӧж дежуритӧны дежурство нуӧдысь караулъясын, сменаясын, отделениеясын сэк, кор найӧ меститчӧны сутки чӧж дежуританінъясын да кодъяслӧн чина кывкутана могъясӧ веськыда пырӧ пӧжаръяс кусӧдӧм да аварияясысь мездан налы индӧм уджъяс нуӧдӧм.
Инвентарнӧй эмбурсӧ вермӧны сетны Учреждениеса уджалысьяслы, кодъяс котыртӧны пӧжаръяс кусӧдӧмсӧ, да уджалысьяслы, кодъяс участвуйтӧны вӧр-ва да техногеннӧй сяма виччысьтӧмторъяслысь колясъяс бырӧдӧмын.
Пасйӧдъяс:
1. Ыж куысь дженьыд пасьсӧ сетӧны торйӧн ёна кӧдзыд климата местаясын (республика тӧдчанлуна Воркута кар сы ув мутасӧн).
2. Бумазея чуня кепысьсӧ да техническӧй костюмсӧ сетӧны Учреждениеса уджалысьяслы, кодъяслӧн чина кывкутана могъяс серти урчитӧма техника уджӧдӧм, обслуживайтӧм да дзоньталӧм серти уджъяс вӧчӧм.
Инвентарнӧй эмбурӧн могмӧдан
4 №-а норма 
(узьлан белльӧ да узьлан кӧлуй)
	Д/в №
	Эмторъяслӧн ним
	Ӧти уджалысь вылӧ эмторъяслӧн лыд
	Новлан (вӧдитчан) кадколаст 

	1
	2
	3
	4

	1.
	Юрлӧс 
	1 штука
	5 во

	2.
	Юрлӧс выв эжӧд
	2 штука
	1 во

	3.
	Прӧстыня
	2 штука
	1 во

	4.
	Матрас 
	1 штука
	5 во

	5.
	Шебрас 
	1 штука
	4 во

	6.
	Вафельнӧй ки чышкӧд
	3 штука
	2 во


Пасйӧд:
Узьлан белльӧӧн да узьлан кӧлуйӧн могмӧдӧны Учреждениеса уджалысьясӧс, кодъяс сутки чӧж дежуритӧны дежурство нуӧдысь караулъясын, сменаясын, отделениеясын сэк, кор найӧ меститчӧны сутки чӧж дежуританінъясын. 
